Kopja Informali ta’ Sentenza

Qorti tal-Magistrati (Malta)
Bhala Qorti ta’ Gudikatura Kriminali
Seduta tal-Awtorita tad-Djar

Magistrat Dr Leonard Caruana LL.D (Melit.) M.A. (Fin. Serv.)

[I-Pulizija
Vs

Johanna Borg Costanzi
(K.l. 410770M)

David Borg Costanzi
(K.l. 451866M)

Kawza Nru H 07/23

llum, 15 ta’ Jannar 2024

[I-Qorti,

Rat illi Johanna Borg Costanzi, detentri¢i tal-Karta tal-ldentita numru
410770M bint Victor Borg u Rose Mary nee’ Vella, imwielda I-Pieta fl-14 ta’
Settembru 1970 u togqghod gewwa I-fond numru 88, Trig William Baker,
Gudja u David Borg Costanzi, detentur tal-Karta tal-ldentita numru
451866M iben Albert James u Margeret nee’ Micallef, imwieled tas-Sliema
fl-24 ta’ Settembru 1966 u joqghod gewwa |-fond numru 88, Trig William
Baker, Gudja u akkuzati talli nhar 1-10 ta’ Ottubru 2022, u fil-gimghat u x-
xhur ta’ qabel, gewwa “17, Angelus, Trig Dun Amabile Bonanno, San

Giljan™:

Talli b’diversi atti, ukoll jekk fi zminijiet differenti, li jiksru I-istess
disposizzjoni tal-ligi u li gew maghmula b’rizolulzzjoni wahda, dawn |-

atti jitgiesu bhala reat wiehed, imsejjah reat kontinwat:

Bhala sid il-kera jew amministratur u fil-kwalita tieghek ta’ Direttur,
Segretarju jew Manager tal-kumpanija “Meta Holdings Ltd” tal-fond 17,
Angelus, Triq Dun Amabile Bonanno, San Giljan, bi ksur tal-ligijiet u
regolamenti applikabbli, inti ngast li tirregistra I-kirja tal-imsemmi fond

lil Jeffrey Thebault u Melissa Isabelle Galletero ma’ I-Awtorita tad-Djar;
Rat id-dokumenti kollha;
Semghet ix-xhieda prodotti mill-partijiet;
Semghet is-sottomissjonijiet maghmula mill-prosekuzzjoni u mid-difiza;
Ikkonsidrat;
[l I-Artikolu 4(2) tal-Kap. 406 tal-Ligijiet ta’ Malta jistabbilixxi [-obbligu fuqg
sid il-kera li jirregistra, fi zmien ghaxart ijiem mill-bidu tal-kirja, il-kuntratt ta’
kiri residenzjali privat mal-Awtorita tad-Djar;
Ikkonsidrat;
llli fl-24 ta’ Dicembru 2022 I-Awtorita tad-Djar ghamlet kwerela mal-Pulizija
ezekuttiva kontra l-akkuzati fil-kapacita taghhom ta’ diretturi tas-socjeta
kummercjali Meta Holdings Lilmited, fejn allegat illi I-kuntratt ta’ kera bejn I-
imsemmija socjeta kummerc¢jali u Il-inkwilini Frank Thebault u Melissa

Isabelle Galletero ma kienx gie registrat skont il-ligi.

llli I-pulizija kellmu lill-akkuzati fejn dawn stgarrew illi huma kienu rregistraw

il-kuntratt fis-6 ta’ Settembru 2021 izda I-istatus baga’ pending minkejja li I-

pagament kien gie accettat mill-Awtorita u gew mghoddija I-ircevuta

relattiva.

Irrizulta lill-Qorti mix-xhieda tar-rapprezentant tal-Awtorita tad-Djar illi I-
akkuzati huma d-diretturi tas-soc¢jeta Meta Holdings Limited li, bhala parti
mill-kummer¢ taghha, tikri I-fond 17, Angelus, Trig Dun Amabile Bonanno,
San Giljan. Jirrizulta li Jeffrey Thebault u Melissa Isabelle Galletero dahlu
fkuntratt lokatizzju rigwardanti dan il-fond izda waqt il-kirja inqala’ nuqqas
ta’ gbil bejn is-sid u I-inkwilini u I-inkwilini rrikorrew ghand I-Awtorita tad-Djar
ghall-assistenza. Hemmhekk huma skoprew li I-kirja de quo ma kienitx

registrata mal-Awtorita tad-Djar skont il-ligi.

[l min-naha l-ohra, jirrizulta mil-logs pprezentati mir-rapprezentant tal-
Awtorita tad-Djar li dakinhar tas-6 ta’ Settembru 2021 kien sar tentattiv
sabiex il-kuntratt lokatizzju, I-inventarju u I-inkwilini jigu registrati. Fit-08 ta’
Settembru 2021 l-applikazzjoni ghar-registrazzjoni giet ivvettjata mill-
Awtorita u fid-09 ta’ Settembru 2021 intbaghtet komunikazzjoni lill-akkuzati
fejn gew informati li (i) d-dettalji ta’ sid il-kera ddikjarat fil-formola tal-
applikazzjoni onlajn ma jagblux mad-dettalji tas-sid il-kera dikjarati fil-
kuntratt kif ukoll li ghandhom jehmzu I|-Memorandum u Articles of
Association tas-socjeta qua sid il-kera u (ii) id-dettalji tal-inkwilin dikjarati fil-
formola tal-applikazzjoni onlajn ma jagblux mad-dettalji tal-inkwilini dikjarati
fil-kuntratt, peress |li wiehed biss mill-inkwilini gie registrat meta
effettivament kien hemm zewg inkwilini. Fil-25 ta’ Marzu 2022, gie
sottomess kopja tal-Memorandum and Articles of Association u I-
applikazzjoni regghet giet ivvettjata mill-Awtorita. Fit-30 ta’ Marzu 2022, |-
Awtorita regghet baghtet komunikazzjoni lill-akkuzati dwar il-fatt li d-dettalji
tas-sid tal-kera u tal-inkwilini dikjarati fuq |-applikazzjoni online ma jagblux
ma dawk li jirrizultaw mid-dokumenti sottomessi. FI-14 ta Settembru 2022 |-
akkuzata hassret l-applikazzjoni u I-kuntratti sottomessi u ssottomettiet
dettalji ta’ kirja gdida u inkwilini ohrajn peress li I-kirja odjerna kienet giet

terminata.

Ikkonsidrat:

1li I-Artikolu 4(2) tal-Kap. 604 tal-Ligijiet ta’ Malta jistipola li

“Ghandu jkun dmir ta’ sid il-kera li jirregistra, fi zmien ghaxart (10)
jiem mill-bidu tal-kirja, il-kuntratt ta’ kiri residenzjali privat mal-
Awtorita:”

[Ili mill-provi prodotti jirrizulta illi I-process ta’ registrazzjoni huwa li sid ta’
kera jaghmel upload tad-dokumenti relevanti u jissottometti d-dettalji relattivi
fuq is-sit elettroniku tal-Awtorita tad-Djar. Flimkien ma dan il-pro¢ess, huwa

jaghmel ukoll il-pagament relattiv.

F'dan il-kaz partikolari, m’huwiex kontestat li I-akkuzati, qua diretturi tas-
socjeta sid il-kera, isottomettew id-dokumenti u I-informazzjoni relevanti u
anke wettqu I-pagament. Irrizulta, pero, li I-Awtorita ma accettatx li tirregistra
din il-kera peress li I-applikazzjoni kellha dokumenti nieqsa u anke kien
hemm diskrepanzi fl-informazzjoni moghtija. Jidher, pero li ghal xi raguni I-
akkuzati ndirizzaw parti minn dan il-feedback fil-25 ta’ Marzu 2022, u cioé

aktar minn sitt xhur wara.

llli fid-difiza taghhom, I-akkuzati jsostnu li huma applikaw bhas-soltu u li
ladarba I-Awtorita accettat il-pagament, allura aécettat id-dokumenti kif gew
sottomessi u b’hekk serrhiu rashom li I-kirja giet registrata. II-Qorti ma tagbilx
ma din is-sottomissjoni. Fl-ewwel lok, huwa d-dmir ta’ kull applikant li jara li
r-registrazzjoni tal-kirja issehh korrettament u b’mod komplet. F'dan il-kaz,
l-akkuzati ssottomettew I-applikazzjoni perd dan ma ffissirx li sehhet ir-
registrazzjoni ai termini tal-ligi. Il-pro¢ess ta’ regstrazzjoni jinkorpora
process ta’ vvettjar mill-Awtorita tad-Djar u wara dan l-ivvettjar, jekk I-
Awtorita tkun sodisfatta li kollox huwa tajjeb, tghaddi sabiex tirregistra I-kirja
ai termini tal-ligi. Fil-fehma tal-Qorti, il-fatt li [-Awtorita tad-Djar accettat il-
pagament ma jfissirx li |-kirja giet registrata. Anzi, il-Qorti tqis li I-pagament

huwa wiehed mill-elementi mehtiega sabiex kuntratt ta’ kera jkun jista’ jigi

registrat, u dan flimkien mal-elementi I-ohra mehtiega — fosthom li ma jkunx
hemm dokumenti neqgsin jew diskrepanzi bejn I-informazzjoni sottomessa u

d-dokumenti ffirmati, bhal fil-kaz de quo.

Ili fid-difiza taghhom |-akkuZzati pprezentaw ukoll konferma li s-soc¢jeta Meta
Holdings Limited qua sid il-kera, hallset it-taxxi kollha dovuti fuq din il-kirja u
b’hekk, ir-raison d’etre wara r-registrazzjoni giet milhuga stante li ma kienx
hemm evazjoni fiskali. llli I-Qorti hi tal-fehma li I-obbligu li persuna thallas it-
taxxi dovuti skont il-ligi ma jirrimpjazzax id-dmir li persuna tottempora ruhha

ma’ obbligi ohrajn, fosthom ir-registrazzjoni tal-kera.

lIli bhala stat ta’ fatt jirrizulta li meta I-akkuzati, qua diretturi tas-socjeta Meta
Holdings Limited, applikaw ghar-redistrazzjoni tal-kirja de quo fis-6 ta’
Settembru 2021, huma kellhom nuqgasijiet fl-applikazzjoni li, ghalkemm
indirizzaw parti minnhom fil-25 ta’ Marzu 2022, bagghu ma ndirizzawx sad-
data li tterminaw il-kirja de quo. B’hekk jirrizulta lil din il-Qorti illi I-akkuzati
ma ottemporawx ruhhom mal-obbligu ta’ registrazzjoni ai termini tal-Artikolu
4(2) tal-Kap. 604 tal-Ligijiet ta’ Malta.

Decide:

Ghal dawn il-motivi, il-Qorti, wara li rat |-Artikoli 18 tal-Kap. 9 tal-Ligijiet ta’
Malta u |-Artikoli 4 u 22 tal-Kap. 604 tal-Ligijiet ta’ Malta ged issib lil Johanna
Borg Costanzi u David Borg Costanzi fil-kapacita taghhom ta’ Direttur,
Segretarju jew Manager tal-kumpanija “Meta Holdings Ltd” hatja tal-akkuzi
dedotti kontra taghhom u ged tikkundannahom ghal multa ta’ tlett elef Ewro
(€3,000).

Ft.Dr Leonard Caruana
Magistrat

Sharonne Borg
Deputat Registratur

